
ERGOTERAPEUTAR VIKTIG I PSYKIATRIEN.
Helse Førde skal spare pengar og vil legge ned ergoterapeut stilling ved Indre Sogn Psykiatrisenter(ISP). I tillegg vil dei og kutte i stillinga som idrettspedagog. Ingen er i tvil om at fysisk aktivitet er viktig for personar med redusert psykisk helse. Men like viktig er det for desse personane å komme tilbake til i sine daglege aktivitetar og meistre desse. Ergoterapeutar har mykje å bidra med, med tanke på å få personar tilbake til kvardagen og samfunnet. Norsk Ergoterapeutforbund meinar at deltaking i aktivitetar er svaret på god helse. Alle personar har behov for og rett til å kunne delta aktivt i sitt eige liv. Dette blir ofte ei utfordring for personar med redusert psykiske helse. Ergoterapeutar fremmer helse ved å sikre at mennesket har moglegheit til å delta i meiningsfulle aktivitetar i alle fasar i livet. Ved å kutte i stillinga som ergoterapeut mistar dei god og viktig kompetanse på dette området. Dette vil svekka kompetansen på aktivitet for personar med psykiske lidingar. Dersom ein skal lukkast i rehabiliteringa i psykiatrien er det viktig å tenkje tverrfagleg og heilskapleg. Ergoterapeutar har god kompetanse på å tilrettelegge for aktivitet i dagleglivet. Ergoterapeutar har metodar for å vurdere kva krav til funksjon og ferdigheiter som er nødvendig for å utføre ulike aktivitetar og tilpasse aktiviteten til individet sine føresetnadar. Me veit at dette er ein føresetnad for å lukkast i arbeidet med å få personar tilbake til aktivitetar. Dei må oppleve meistring.
Me meinar at ein viktig del i rehabiliteringa er å hjelpe personar med psykiske problem tilbake til kvardagen og samfunnet. Dette inneber å legge til rette for daglege aktivitetar som til dømes gå i butikken, lage seg mat, vere i arbeid, fritidsaktivitetar osv, som er viktig å meistre dersom ein skal fungere i samfunnet i dag. Her har ergoterapeutar unik kunnskap som er med på å gjere vegen tilbake til kvardagen enklare. Ergoterapeutar har og fokus på tverrfagleg samarbeid for å lukkast i arbeidet. Norsk Ergoterapeutforbund avd Sogn og Fjordane meinar at ISP må ha ergoterapeutar for å sikre eit godt tverrfagleg tilbod for sine pasientar. Det er god samfunnsøkonomi i å få personar raskast mogleg tilbake til arbeid og ut av institusjon, men minst like viktig er dette for pasientane.  
ISP må tenkjer nøye gjennom kva som blir viktig for dei å bruke midlane sine til for å ha eit godt tilbod framover. Dersom dei kuttar i desse stillingane vil tilbodet om aktivitet og deltaking bli svekka i framtida. ISP bør tenkje på samfunnsøkonomien i dei vedtaka dei gjer og ikkje berre sin eigen bedriftsøkonomi. Norsk Ergoterapeutforbund avd Sogn og Fjordane håpar at ISP ser nytten av den kompetansen som ergoterapeutar har å tilby psykiatrien!

